
 

Fögnum 

fjölbreytileikanum 
0-3 ÁRA | 3-6 ÁRA | 6-9 ÁRA 

Leikur sem hjálpar börnum að koma auga á 

fjölbreytileikann án þess að þurfa að leggja mat á 

hvort eitthvað sé betra en annað. Það er bara 

fjölbreytt, sem er gott, því þá er pláss fyrir allt. 

 

Börnin eru beðin um að sækja ákveðna hluti sem eru þó 

mismunandi og leysa því verkefnið á fjölbreyttan hátt.  

 

Svona gerum við: 

Byrjaðu á að hvetja börnin til að tala saman um fjölbreytileikann og mismunandi hluti. 

Biðjið börnin um að nefna dæmi um hvernig hlutir geta verið mismunandi, t.d. stórt-lítið, 

hátt-lágt, þykkt-þunnt.  

 

Sestu á gólfið með börnin í kringum þig. 

 

Segðu börnunum að þau verði bráðum beðin um að fara um deildina/stofuna og finna 

hluti. Þetta er ekki keppni um að vera fyrstur. Segðu börnunum hvað þau eigi að finna. 

 

Fyrsta umferð: Finndu bangsa – þegar öll börnin eru komin aftur með bangsa, skoðið þið 

bangsasafnið og ræðið hver er munurinn á þeim út frá t.d. stærð, lit og fleira. 

 

Önnur umferð: Finndu trélit – þegar öll börnin eru komin til baka skoðið þið litasafnið og 

ræðið hvaða munur er á litunum. Stærð, litir o.s.frv. 

 

Þriðja umferð: Finndu bók – þegar öll börnin eru komin aftur skoðið þið bókasafnið og 

ræðið hvaða mun þið getið fundið á bókunum. Þema, stærð, litir o.s.frv. 

 

Fjórða umferð: Finndu það sem þér finnst skemmtilegast að leika/læra með. Ef tvö eða 

fleiri börn vilja það sama eru þau hvött til að vinna saman. Þegar þið skoðið saman það 



 

sem þau velja kemur í ljós hversu ólíkt þeirra val er, vegna þess að börnin eru ólík og með 

fjölbreyttar skoðanir. Það er jákvætt, því þá geta allir verið eins og þeir eru. 

 

Fimmta umferð: Setjið alla hluti á sinn stað. Einhver börn taka alla litina, önnur allar 

bækurnar og hinum er hjálpað við að koma böngsum og öðrum efnivið á sinn stað. 
 

Fyrir hvaða aldur? 

Hægt er að vinna verkefnið með elstu börnunum í leikskóla/daggæslu, og yngsta stigi 

grunnskóla og frístundaheimila. 

 

Undirbúningur: 

• Gerðu lista yfir þann efnivið sem þú vilt að börnin sæki.  

• Tryggðu gott aðgengi barnanna að þeim efnivið sem börnin eiga að sækja. Ef 

trélitirnir eru til dæmis í krukku í hillu hátt uppi þarf að færa þá neðar í hæð 

barnanna. 

Gott að hafa í huga: 

• Ef yngri börn taka þátt í verkefninu er tilvalið að para þau með eldri börnum sem 

hjálpa þeim að sækja hlutina. Gerðu lista yfir þann efnivið sem þú vilt að börnin 

sæki.  

• Tryggðu gott aðgengi barnanna að þeim efnivið sem börnin eiga að sækja. Ef 

trélitirnir eru til dæmis í krukku í hillu hátt uppi þarf að færa þá neðar í hæð 

barnanna. 

 

Fræðilegur grunnur verkefnisins 

Notaðu verkefnið til að vinna með gildi Vináttu. Verkefnið minnir okkur á að bera virðingu 

fyrir og fagna fjölbreytileikanum sem er í umhverfi okkar. Fjölbreytileikinn er mikilvægur 

fyrir alla, því með honum er tryggt að allir geti fengið að vera eins og þeir eru. Það gerir 

samfélagið sterkara.  


